
S
ovetlәr birliyindәn miras qalmış
köhnә, özünü doğrultmayan texniki-
peşә tәhsilinin müstәqil Azәr bay ca -
nın seçdiyi inkişaf yolu ilә artıq

ayaqlaşa bilmәdiyi özünü aşkar şәkildә gös -
tәrmәkdә idi. Bununla da respublikanın peşә
tәhsilindә ixtisaslı, eyni zamanda, sәriştәli peşә-
ixtisas kadrlarının hazırlanması istiqamәtindә
innovativ dәyişikliklәr prosesinә bir növ start
verilmiş oldu. Əmәk bazarının sәriştәli peşә-
ixtisaslı kadrlarla tәmin olunması tәlәblәrinin
aktuallığını nәzәrә aldıqda, ölkәdә peşә-ixtisas
tәdrisi vә tәlimi artıq tәhsil sistemimizdә
prioritetlik statusu әldә etmiş olur. Belә ki,
sovetlәr birliyinin planlı iqtisadi sistemindәn
fәrqli olaraq, müstәqil Azәrbaycanın özәl sek -
torlarındakı sahibkar vә fermerlәri әmәk ba -
zarından ixtisaslı, şәriştәli hazır işçi kadrlar әldә
etmәk istәyindәdirlәr. Bu da onların işindә
rәqabәtәdavamlı, keyfiyyәtli mәhsul istehsalı
tәlәblәrindә hәlledici amil rolunu oynayır. Eyni
zamanda, innovativ modernlәşmә әhalinin dә
peşә-ixtisası sahәsindә rәqabәt qabiliyyәtini
artırmaqla bәrabәr, nәticә etibarı ilә onların gәlir
sәviyyәsinin yüksәldilmәsinә xidmәt etmiş olur.
Ölkәmizdә böyük inqilabi innovasiyalar tәlәb
edәn, hәmin sahәnin inkişafında sınaqdan çı -
xaraq nәzәrәçarpacaq uğurlar әldә etmiş Al -
maniya, Norveç, Finlandiya, Cәnubi Koreya,
Türkiyә, İngiltәrә, Fransa vә s. kimi ölkәlәrin
tәcrübәlәrinin öyrәnilmәsi, tәhlili vә bizә uyğun
olanlarının tәtbiqi istiqamәtindә müәyyәn işlәrin
aparılması vacib mәsәlәlәrdәndir. Almaniya,
Cәnubi Koreya vә Türkiyә dövlәtlәrinin peşә

tәdrisi vә tәlimi modellәrinin üstün tәrәflәrindәn
bir nümunә kimi bәhrәlәnәrәk öz peşә tәdrisi vә
tәlimi modelinin hazırlanması vә tәtbiqindә
istifadә olunması dünya tәcrübәsindә tәtbiq olu-
nan normal bir haldır. Bu yolu keçmiş qardaş
Türkiyәnin peşә ixtisasları sahәsindә etdiklәri
islahatlardan artıq 20 ilә yaxın bir vaxt keç miş -
dir. Onların yüngül sәnaye vә kәnd tәsәrrüfatı
mәhsulları artıq dünya brendlәri sırasındadır.
Digәr sahәlәr üzrә dә uğurlu, rәqabәtәdavamlı
inkişaf yolu keçilmәkdәdir.

Bu gün beynәlxalq tәcrübәyә arxalanmaqla
aparılmış intensiv, mәqsәdyönlü işlәr sayәsindә
peşә tәhsilimizin modernlәşdirilmәsi tәlәb
olunan qanunvericilik bazası ilә tәmin olun -
muşdur. ”Peşә tәhsili haqqında”  Azәrbaycan
Respublikasının  Qanunu, “Peşә tәhsili vә tәli mi -
nin inkişafına dair Strateji Yol xәritәsi” vә digәr
vacib normativ-hüquqi sәnәdlәr qәbul olunaraq
peşә tәhsili vә tәdrisi müәssisәlәrinә icraya
yönәldilmişdir. Hazırda uzunmüddәtli Dövlәt
Proqramının qәbulu üzәrindә işlәr apa rıl maq -
dadır. Bu mәnada Tovuz Peşә Lise yindә 2018-
2019-cu tәdris ilindәn respublikanın in kişaf
prioritetlәrinin tәlәblәrinә müvafiq olaraq
baramaçılıq, arıçılıq, meyvә-tәrәvәz, üzüm çü -
lük-şәrabçılıq ustası, xalçaçılıq vә digәr ixti -
sasların tәdrisinin әsası qoyulmuşdur. Artıq
tәhsilimizdә qәbul olunmuş kurikulum tәdris
sistemi peşә tәdrisindә dә öz yerini tutmaqdadır.
Peşә tәhsilindә “Modul sistemi”nә keçidlә
әlaqәdar, Tovuz Peşә Liseyinin elmi dәrәcәli
müәllimi tәrәfindәn üzümçülük-şәrabçılığın
tәdrisi vә tәliminә aid modul vәsaitlәri ilә

bәrabәr, digәr önәmli ixtisaslar üzrә dә tәdris
materialları hazırlanmış, kurikulum tәdris pro -
sesinә uyğun olaraq  onların da tәtbiqinә baş -
lanılmışdır. Modul tәdris sistemi ilә ixtisaslaşan
tәlәbә әvvәlki tәdris sistemi üzrә peşә ixtisası
almış kadrlardan çoxfunksiyalı bilik vә sәriş -
tәsinә görә fәrqlәnmәlidir. Hәr hansı bir işi
әvvәllәr primitiv qaydada, aşağı keyfiyyәtdә icra
edir dilәrsә, indi tәdris forması ilә ixtisaslaşan
kadrlar artıq bu işlәri yüksәk texnologiyaları
tәtbiq etmәklә aparmağı bacaracaqlar. Bu, döv -
rün, zamanın tәlәbidir. 

Bazar iqtisadiyyatının tәlәblәrinә uyğun
olaraq işәgötürәnlәr yüksәk sәriştәli kadrlarla
işlәmәk arzusundadırlar. Bunu tәmin etmәk üçün
peşә tәhsili sisteminin qarşısında duran әsas
vәzifә tәhsil, tәcrübә vә sәriştә mәr hәlәlәrini
uğurla keçәn ixtisaslı kadrlar hazır lamaqdır. Bu
isә artıq mono ali tәhsilә alter nativ yeni,
çoxşaxәli tәhsil sisteminin qurul ması demәkdir.

Bütün bunlar kompleks halda görülmәli
böyük bir iş prosesidir. Bәzi liseylerdә hәlә dә
tәdris-tәlim işlәri köhnә, istifadәdәn çıxmış
maşın, avadanlıq vә qurğular üzә rindә aparılır.
Sözsüz ki, maddi-texniki bazanın günün tәlәbinә
uyğun, müasir sәviyyәli yeni texnika ilә tәminatı
tezliklә reallaşmalıdır. Eyni zamanda, yeni tәdris
modelinә cavab verәn müәllim – mütә xәssis kadr
qıtlığı problemi dә öz hәllini tapmalıdır. Hesab
edirik ki, bu sahәnin hәyati zәruriliyini nәzәrә
alaraq, onun tәdrisinә, әn azından iş prosesinin
gedişi zama nında, tәdricәn magistr dәrәcәli
mütә xәssislәrin cәlb edilmәsinin vacibliyinә
baxıl malıdır. Paralel olaraq hazırda işlәyәn
mühәndis - ixtisas sahib lәri olanlar da öz üzәr -
lәrindә mükәmmәl çalış maqla, müvafiq tәlәblәrә
cavab verәn müasir ixtisas kurslarına cәlb
edilmәlidirlәr. Maliyyә problemlәrinin hәlli
baxımından ödә nişli ixtisas qruplarının  artımına
yönәlmiş mәq sәdәuyğun tәdbirlәrin hәyata
keçirilmәsindә Peşә Tәhsili üzrә Dövlәt
Agentliyi ilә bәrabәr,  yerlәrdәki bütün müәs -
sisәlәr dә müvafiq işlәr görmәlidirlәr. Çalış -
malıyıq ki, özәl tәşkilatları da ixtisaslı, peşәkar
kadrların hazırlanmasına, peşә tәdris vә tәlimi
prosesinә cәlb edәk. Onların rәqa bәtә davamlı
xidmәt vә mәhsul istehsal etmәlәri üçün yüksәk
ixtisaslı, sәriştәli işçilәrә çox ehti yaclarının
olduğu günümüzün reallığıdır. Lakin onlar da bu

ehtiyacı ödәmәk üçün bu sahәyә vәsait qoy -
maqla, peşә tәhsili müәssisәlәrindә yüksәk
ixtisaslı kadrların hazırlanmasında maraqlı
olmalı, buna tәşәbbüs göstәrmәlidirlәr. Belә ki,
sahibkar vә fermerlәrin, digәr hüquqi şәxslәrin
ödәnişli sifarişlәri әsasında hazırlanan ixtisaslı
mәzunların buraxılış imtahanlarında onların
özlәrinin rәsmi iştirakı tәmin olunmaqla bәrabәr,
özlәri seçdiklәri mәzunlardan işә qәbulla bağlı
tәdris müәsisәsi qarşısında rәsmi öhdәliklәri dә
olmalıdır. Bu, hәlә dә ixtisaslı kadr çatışmazlığı
ilә problemlәr yaşayan turizm-restoran xidmәti
sahәsi ilә bәrabәr,  kadr hazırlığı aparılan digәr
ixtisaslar üzrә dә vacib bir tәlәbdir.

Liseymizin kadr hazırlığı işini  әhatә edәn
kәnd tәsәrrüfatı mәhsulları istehsalı sahәsı, o
cümlәdәn, spesifik gәlirliliyә malik üzümçülük-
şәrabçılıq, tәrәvәzçilik, meyvәçilik, istixana
mәhsullarının istehsalı, soyuducu-saxlama sis -
temi, balıqçılıq, arıçılıq, baramaçılıq, dizayn,
reklam, bәnna vә digәr müxtәlif sosial-xidmәt
sahәlәri neft-qaz sektoruna alternativ olaraq son
dövrlәr nәzәrәçarpacaq dәrәcәdә inkişaf yolu
keçmәkdәdir. Eyni zamanda, onu da demәliyik
ki, bütün bu sahәlәrdә müasir informasiya-kom -
munikasiya texnologiyalarına (İKT) aid biliklәrә
yiyәlәnmiş kadr catışmazlığı özünü qabarıq
göstәrir. Hәmin sahәlәrdә çalışan adamların
şәxsi gәlirlәrinin ancaq ali tәhsil ilә işlәyәnlәrin
iş yerlәrindәki tәmiz gәlirlәrini dәfәlәrlә
üstәlәmәsi dә bir hәqiqәtdir. 

Sahibkar vә fermerlәr gәlirlәrindә daha yük -
sәk artım әldә etmәk mәqsәdi ilә  günün tәlәb -

lәrinә cavab vermәyәn ixtisaslı işçi lәrini mo -
dernlәşәn, innovasiya tәtbiqli peşә tәh sili müәs -
sisәlәrindә tәdrisә yönәltmәklә bәrabәr, eyni
zamanda, orada hazırlanan kadrlardan işә  gö -
türmәk tәşәbbüsündә dә olmalıdırlar. 

Vәtәnpәrvәrlik mahiyyәti vәtәnә mәhәb bәt vә
öz şәxsi maraqlarını vәtәn yolunda qurban
vermәyә әsaslanan emosional bağ lılıqdır. Bu
bağlılıq hәm dә özünün mәnsub olduğun millәtin
etnik, mәdәni, siyasi vә tarixi xüsusiyyәtlәrinә
arxalanan milli hissiyyat vә ya milli qürür kimi
dә hallanır. Burada vәtәninin xarakterini vә
mәdәni incilәrini qorumaq vә özünü bu key -
fiyyәtlәrlә millәtin başqa üzvlәri ilә tanımaq,
vәtәnin vә öz xalqının marağını qorumaq da
vәtәnpәrvәrlik key fiy yәtlәrinә aiddir.

Bütün bunlar nәzәrә alınaraq, Tovuz Peşә
Liseyindә tәlәbәlәrin vәtәnpәrvәrlik ruhunda
tәrbiyә olun ması vә onlarda vәtәnә mәhәbbәt
hissini aşı lamaq hәr zaman diqqәt mәrkәzindә
saxlanılır. Onu da qeyd edәk ki, lisey  sәrhәd
zonasında yer lәşdiyi üçün rәhbәrlik vaxtaşırı
tәlәbәlәrin rayondakı “N” hәrbi hissәyә
ekskursiyalarını, onların zabitlәrlә görüşlәrini
tәşkil edir. Bu da tәlәbәlәrdә Azәrbaycana,
ordumuza mәhәbbәt hissini daha da güclәndirir.

Agentlik yüksәk ixtisaslı, sәriştәli kadr ların
hazırlanmasında ödәnişli tәdris müәs sisәlәrindә
sosial sifarişçilәrә daha çox önәm vermәlidir.
Peşә tәhsili müәs sisәsi kimi, işlәrimizi bu
istiqamәtdә qurmaqla bәrabәr, müәssisәmizin
daxilindә dә tәlәbәlәr üçün tәd rislә istehsalın
vәhdәtini tәşkil edәn işlәrin tәşkilini apara
bilәrik. Bu, ilkin olaraq bara maçılığı, arıçılığı,
üzümçülük-şәrabçılığı, quş çuluğu vә meyvә-
tәrәvәzçiliyi әhatә edә çәkdir. Tәlәbәlәr belә
müәssisәlәrin daxilindә bilik, tәcrübә vә iş
vәrdişlәri qaza nacaqlar. Tәh sil ala-ala öz әllәri
ilә mövcud standartın tәlәblәrinә uyğun mәh -
sullar istehsal edәcәklәr. Fәaliyyәt proq ramı mız -
da, hәm dә tәhsil almadan yüksәk mü kәmmәl
ixtisasa yiyәlәnmiş işçilәri dә qısa müddәtli vә
ödәnişli modul tәdris sisteminә cәlb etmәklә,
onlara diplom vermәk istәyirik ki, iş yerlәrini
itir mәsinlәr. Eyni zamanda, bizim dә büdcәmizin
formalaşmasına yardımçı olsunlar.

Düşünürük ki, bu gün müәssisәlәrimizdә
problemә çevrilәn avtomobillәrin istismarı, ida -
rәetmә mәdәniyyәti, davranış etikası kimi prob -
lemlәr dә peşә liseylәrindә tәdrislә aradan qal -
dırılmalıdır. Peşә tәhsilindә yaş hәddi yoxdur.
Müasir dünyada bir ali vә ya hәr hansı ixtisas
tәhsili almaqla işsizlik problemini aradan
qaldırmaq demәk olar ki, mümkün deyil. Əgәr
hәr bir insanın әn azı bir peşә tәhsili vә bir ali
ixtisas tәhsili olarsa o, qәtiyyәn işsiz qal ma -
yacaq. Bu amilә görә dә Norveç tәhsil sistemi
insanlara peşә tәhsili üzrә verilmiş sertifikat әsa -
sında onları ali tәhsil almaları üçün qәbul im -
tahanlarına buraxır. Gәlәcәkdә peşә ixtisaslı kadr
hazırlığı ilә bәrabәr, ümumi orta tәhsil verәn
Liseyimizdә dә  bu amildәn istifadә olun ması ilә
evlәrdәki repititorluğa ehtiyac qal mayacağını
düşünürük. Bu, yaxın gәlәcәyin qaçılmaz ger -
çәkliyidir. 

Bütün bunlar әvvәlcәdәn proqnozlaşdırılmış,
işlәnib-hazırlanmış vә uğurla gerçәklәşdirilәn
mәqsәdyönlü tәdbirlәrin sayәsindә nail olunacaq
dayanıqlı inkişafın әsası kimi, sözsüz ki, mövcud
maddi-texniki bazanın yenidәn qurulmasından,
tikinti-quraşdırma, bәrpa işlәrinin sürәt lәn mә sin -
dәn, peşә tәhsili müәssisәlәrindәki yüksәk key -
fiyyәtli tәdrisdәn, davamiyyәtdәn keçir.

Belә hesab edirik ki, dövlәtimizin peşә tәhsili
sistemindә apardığı qlobal modernlәşmәnin
böyük uğurlarla nәticәlәnmәsi yerlәrdәki müәs -
sisәlәrdә intizamlı iş amilinin tәminatından da
çox  asılıdır.


